
ዶ/ር ፍሪደን በኢትዮጵያ በተካሄደው የዓለም አቀፉ የጤና ድርጅት ክትባት 
በአፍሪካ የተሰኘ የአፍሪካ የሚኒስትሮች ጉባኤ ላይ ተገኙ  

 

አዲስ አበባ፣ኢትዮጵያ፣የካቲት 17 ቀን 2008 ዓ.ም.፡-የአሜሪካ የበሽታዎች መከላከያና መቆጣጠሪያ 

ማዕከል(CDC) ዳይሬክተር ዶ/ር ቶማስ ፍሪደን በአዲስ አበባ በዓለም አቀፉ የጤና ድርጅት ክትባት 

በአፍሪካ በሚል ርዕስ ባዘጋጀው የሚኒስትሮች ጉባኤ ላይ ተሳትፈው ከኢትዮጵያ ፌዴራላዊ 

ዲሞክራሲያዊ ሪፐብሊክ የጤና ጥበቃ ሚኒስቴር ጋር ያላቸውን አጋርነት፤ እንዲሁም ከአፍሪካ ሕብረት 

ጋር ያላቸው ግንኙነት ጠንካራ መሆኑን ገለጹ፡፡ በዛሬው ዕለትም ሁለተኛ የኢትዮጵያ ኦፊሴላዊ 

ጉብኝታቸውን አጠናቀቁ፡፡ 

 

ዶ/ር ፍሪደን በክትባት በአፍሪካ የሚኒስትሮች ጉባኤው ላይ የድኅረ ፖሊዮ ዕቅድ እንደሚያስፈልግ 

ትኩረት ሰጥተው ተናግረዋል፡፡ “ከፖሊዮው መርሀ ግብር የወሰድነው ትምህርት፣ ለሚመጡት በርካታ 

ትውልዶች ህጻናትን መርዳት የሚቻልበትን ሁኔታ እውን ማድረግ እንደምንችል ነው፡፡ በዚህ መርሀ 

ግብር የተሠሩ የመሠረተ ልማት ሥራዎችና በመርሀ ግብሩ ላይ የተሳተፈ የሰው ኃይልም በሽታውን 

ከመግታት ባሻገር፣ ማህበረሰቦችን ይበልጥ ጤናማ ያደርጋል፤አዳዲስ የጤና ሥጋቶች ሲከሰቱም 

ተገቢውን ምላሽ መስጠት ያስችላል” ብለዋል፡፡ 

 

በአዲስ አበባ ቆይታቸው ዶ/ር ፍሪደን ከኢፌዲሪ የጤና ጥበቃ የሥራ ኃላፊዎች ጋር ተገናኝተው በኤች 

ኤ ቪ/ኤድስ፣ በሳንባ ነቀርሳ፣በኢፍሉዌንዛ እና በዓለም አቀፍ የጤና ዋስትና ላይ በሚደረጉ የትብብር 

ሥራዎች ዙሪያ ተወያይተዋል፡፡ የአሜሪካ የበሽታዎች መከላከያና መቆጣጠሪያ ማዕከል (CDC) ጽሕፈት 

ቤት በኢትዮጵያ ከተከፈተበት ከ1993 ዓ.ም. ጀምሮ ማዕከሉ የኢፌዲሪ የጤና ጥበቃ ሚኒስቴር 

ያቀረባቸውን የቴክኒክ ድጋፍ ጥያቄዎች በአፋጣኝ በመመለስ፤ የኤች አይ ቪ መርሀ ግብርን 

በመቅረጽ፣በወረርሽኝ ጥናት ባለሙያዎች ሥልጠና፣ በመተንፈሻ አካላትና ለኢንፍሉዌንዛ በሽታዎች 

የቁጥጥር ሥርዓት በመዘርጋት ረገድ በርካታ ሥራዎችን ሠርቷል፡፡ በኢትዮጵያ የአሜሪካ የበሽታዎች 

መከላከያና መቆጣጠሪያ ማዕከል ዳይሬክተር ዶ/ር ጄፍሪ ሐንሰን በበኩላቸው፡-“ኢትዮጵያ የቁጥጥር 

ሥርዓትን፣ ላቦራቶሪዎችን፣ የወረርሽኝ ቁጥጥር ባለሙያዎችን፣እንዲሁም በቅርቡ የኅብረተሰብ-አቀፍ 

ለተጨማሪ መረጃ ቀጥሎ በተመለከተው ቁጥር ይደውሉ፡-011-130-7033 

ድረ-ገጽ፡- http://ethiopia.usembassy.gov 

http://ethiopia.usembassy.gov/


አጣዳፊ የጤና ቀውሶች አገልግሎት መስጫዎችን ከማጠናከር አኳያ ብርቱ አጋር ናት፡፡ ኢትዮጵያ 

በሽታዎችን ከመከላከል፣ ከመለየትና ምላሽ ከመስጠት ረገድ በቀጠናውም ሆነ በዓለም አቀፍ ደረጃ 

ግንባር ቀደም ሥፍራ እየያዘች ያለች ሀገርም ነች” ብለዋል፡፡ 

 

በተጨማሪም የአሜሪካ የበሽታዎች መከላከያና መቆጣጠሪያ ማዕከል (CDC)የአፍሪካ ሕብረት የአፍሪካ  

የበሽታዎች መከላከያና መቆጣጠሪያ ማዕከል(CDC) ለማቋቋም በሚያደርገው እንቅስቃሴ እገዛ በማድረግ 

ላይ ይገኛል፡፡ይህ አህጉራዊ የኅብረተሰብ ጤና ተቋም የሕብረቱ አባል ሀገራት በጋራ በመሥራት ዋና 

ዋና የጤና ተግዳሮቶችን የሚታገሉበት ይሆናል፡፡ዶ/ር ፍሪደን ከአፍሪካ ሕብረት የማህበራዊ ጉዳዮች 

ኮሚሽነር ሙስጠፋ ሲዲኪ ጋር ተገናኝተው በተወያዩበት ወቅት፤ሕብረቱ በአህጉሪቱ በተለያዩ አካባቢዎች 

የሚከሰቱ የጤና ቀውሶችን ለመዋጋት የሚያደርገውን እንቅስቃሴ አድንቀዋል፡፡ ከዚህም ጎን ለጎን 

ዳይሬክተሩ ከመጀመሪያዎቹ የአፍሪካ የበሽታዎች መከላከያና መቆጣጠሪያ ማዕከል ምልምሎች ጋር 

ተገናኝተው አህጉራዊ ተልዕኮ ያነገበውን የአፍሪካ የበሽታዎች ቁጥጥር ክፍልና የአጣዳፊ የጤና ጉዳዮች 

ማዕከል ለማቋቋም የሚያደርጉትን ጥረት አድንቀዋል፡፡ በአፍሪካ ሕብረት የአሜሪካ ተጠባባቂ አምባሳደር 

የሆኑት ሱዛን ፔጅ በበኩላቸው፡-“ትብብራችን በጋራ ጉዳዮች ላይ በማተኩሩ በአጠቃላይ በአህጉሪቱ ደረጃ 

በኅብረተሰብ ጤና አጠባበቅ ረገድ የሚሠሩ ሥራዎች ወደ መጠነ ሰፊ የትብብር መድረክ ያድጋሉ” 

ብለዋል፡፡   

